
LE GOUVERNEMENT

DU GRAND-DUCHE DE LUXEMBOURG
Ministére de I'’Agriculture,

de I’Alimentation et de la Viticulture

Gemeinsam Antwert vun der Ministesch fir Landwirtschaft, Erndrung a Wiibau a vum Minister fir
Emwelt, Klima a Biodiversitéit op d'parlamentaresch Fro n° 2066 vun den éierewierten Deputéierten
Luc Emering an André Bauler

Ass et der Madamm Ministesch an dem Har Minister bekannt, wéi vill Kilometer Heckekorridoren et
hei zu Létzebuerg gétt?

Op Basis vum digitaliséierte Parzellereferenzsystem vum Landwirtschaftsministere ka follgend Zuel
genannt ginn:

Gesamtlangt Hecken a Bamreien op landwirtschaftlech genotzte Parzellen: 4.118 km

Well d’Ennerscheedung Hecken / Bamreien net émmer evident ass per Loftbildinterpretatioun, kénne
fir béid Kategorié keng geséchert getrennt Donnéeé geliwwert ginn. Et kann een awer soen, dass den
ekologesche Waert, esouwéi d’Funktioun als Korridor vun de Bamreien oft gldichzesetzen ass mat dar
vun Hecken.

Graift Létzebuerg och op EU-Gelder zeréck, fir Bauere beim Ausbau vun Heckekorridore finanziell
2’énnerstétzen ? Wann nee, wisou net?

Falls et net genuch Heckekorridoren hei zu Létzebuerg ginn, sinn d’Madamm Ministesch an den Har
Minister bereet, fir dés méi staark ze férderen?

Létzebuerg stinn net genuch Gelder aus dem EU-Haushalt zur Verfligung, fir all Ziler vun der
europdescher gemeinsamer Agrarpolitik émzesetzen. Sou gétt zum Beispill d’Uleeén vun Hecken a
Feldgeho6lzen am Kader vum Biodiversitéitsprogramm (Réglement grand-ducal du 24 juillet 2024 relatif
aux aides en faveur de la sauvegarde de la biodiversité en milieu rural) mat réng nationale Gelder
iwwert de Budget vum Landwirtschaftsministére finanzéiert. D’Ausschaffung an och d’Emsetzung vun
dése Programmer an Zesummenaarbecht mat de Biologesche Statioune gi vum Ministér fir Emwelt,
Klima a Biodiversitéit finanziell Ennerstétzt.

Hei ass notamment follgendes virgesinn:

- D’Planzung vun Hecken (an de Schutz an Entretien vun désen), Programm C_4 Création de
haies, bosquets, de brise-vents, de lisieres forestieres.

- Den Ekologeschen Ennerhalt vun enger bestehender Heck (Schneiden an Op-de-Stack-setzen),
Programm EN_2 an EN_3 Coupe écologique de haies longitudinales (BK17).

- D’Uleeé vu Benjes-Hecken (“Totholz-Hecken”) Programm C_1 Création de biotopes de
structure et autres structures Extensives - Installation de haies mortes.




Detailer iwwert déi viru kuerzem iwwerschafften Hecken- a Feldgeholzférderung kénnen um
Landwirtschaftportal vum Landwirtschaftsministére énnert follgendem Link nogelies ginn:

https://agriculture.public.lu/de/beihilfen/biodiversitaetsprogramme/schaffung-oekologische-

strukturelemente.html

Eng ausféierlech Broschir mam Iwwerbléck iwwer d’Primen a Konditioune vun den aktuelle
Biodiversitéitsprogrammer, gouf vun der Naturverwaltung zesummegestallt, an ass um Site vum
Emweltministére ze fannen:

https://environnement.public.lu/fr/publications/conserv_nature/2024/biodiversitaet-in-der-
landwirtschaft.html

Weiderhin gétt d’Uleeé vu Liewesraim fir seelen Déieren duerch Gemengen a Privatleit iwwert de
Réglement grand-ducal du 30 septembre 2019 concernant les aides pour I'amélioration de
I’environnement naturel substantiell vum Ministar fir Emwelt, Klima a Biodiversitéit énnerstétzt. Do
fallt och d’Planzen, d’Schiitzen an den ekologeschen Entretien vun Hecken drénner, wa se de
Conditioune vun dem Reglement entspriechen.

De Ministar fir Emwelt, Klima a Biodiversitéit énnerstétzt och de Label “Heck vun hei”. Am Kader vun
déser Initiativ gi gebitts-eenheemesch Heckeplanze produzéiert. Dés Planze sinn optimal un de
Iétzebuerger Standuert ugepasst.

Am Nationalen Naturschutzplang (PNPN3) sinn den Erhalt an d’Verbesserung vun den ekologesche
Korridoren och als wichteg Ziler festgehal. Dozou gehéieren och den Entretien an d’Nei-Uleeé vun
Hecken. Och d’Férderung vu Strukturelementer an der oppener Kulturlandschaft ewéi schon uewe
beschriwwen ass en Zil aus dem PNPN3, wat doriwwer eraus och am Kader vun der europaescher
Restauratiouns-Regulatioun als Objektiv verankert ass. Duerch dés Zilsetzung kénnen och Planzunge
vun Hecken iwwert den Emweltfong finanzéiert ginn, op Terraine, déi net landwirtschaftlech genotzt
ginn. An dem Kader goufen no engem Appel a projets sait leschtem Joer 6 gréisser Projete vun NGOs,
Biologesche Statiounen an der Natur- a Béschverwaltung, déi sech mat der Schafung vu Strukturen,
wéi Hecken- a Bamreien am Offeland beschaftegen, lancéiert.

All dés Programmer an Initiativen gi reng national finanzéiert.

Létzebuerg, den 23. Abréll 2025
(s.) Martine HANSEN

Ministesch fir Landwirtschaft, Erndrung a Waibau

